
				এই পাতাটির মুদ্রণ সংশোধন করা প্রয়োজন। 
2)M3 चैकांख्
এমন করিতে নাই-এ উচিত নয়, এ ভাল নয়।-এ-সব অভ্যাসমত অনেক শুনিয়াছি, অনেক শুনাইয়াছি, কিন্তু আর না । কি ভাল, কি মন্দ, কেন ভাল, কোথায় কাহার কিসে মন্দ-এ সকল প্রশ্ন পারি। যদি তাহার নিজের মুখে শুনিয়া, তাহারই মুখের পানে চাহিয়া বিচার করিব ; না{ পারি তা শুধু পুথির লেখা অক্ষরের প্রতি চোখ পাতিয়া মীমাংসা করিবাব অধিকার আমার নাই, তোমার নাই, বোধ করি বা বিধাতায়ও নাই ।
፵ማ
হঠাৎ অভয়া দ্বার খুলিয়া সুমুখে আসিয়া দাড়াইল ; কহিল, জন্ম জন্মান্তরের অন্ধ-সংস্কারের ধাক্কাটা প্ৰথমে সামলাতে পারিনি বলে ই পালিয়েছিলুম, শ্ৰীকান্তবাবু, নইলে ওটা আমার সত্যিকারের লজ্জা ব’লে ভাববেন না যেন ।
তাহার সাহস দেখিয়া অবাক হইয়া গেলাম। অভয়া কঠিল, আপনার বাসায় ফিরে যেতে আজ একটু দেরি হবে । রোহিণীবাবু এলেন ব’লে । আজি দু’জনেই আমরা আপনার আসামী । বিচারে অপরাধ সাব্যস্ত হয়,
Vf Vg te (NR
রোহিণীকে ‘বাবু বলিতে এই প্রথম শুনিলাম। জিজ্ঞাসা করিলাম, আপনি ফিরে এলেন কবে ?
অভয়া কহিল, পরশু। কি হয়েছিল, জানতে নিশ্চয়ই আপনার কৌতুহল হচ্চে —বলিয়া সে নিজের দক্ষিণ বাহু অনাবৃত করিয়া দেখাইল, বেতের দাগ চামড়ার উপর কাটিয়া কাটিয়া বসিয়াছে। বলিল, এমন আবও অনেক আছে, যা আপনাকে দেখাতে পারলুম না।
যে সকল দৃশ্যে মানুষের পৌরুষ হিতাহিত জ্ঞান হারাইয়া ফেলে, ইহা তাহারই একটা । অভয়া আমার স্তব্ধ কঠিন মুখের প্রতি চাহিয়া চক্ষের নিমিষে সমস্ত বুঝিয়া ফেলিল এবং এইবার একটুখানি হাসিয়া কহিল, কিন্তু ফিরে আসার এই আমার একমাত্র কারণ নয়, শ্ৰীকান্তবাবু,

	        এই পাতাটি অন্য কোনো ভাষায় উপলব্ধ নয়।

